VENDIM
Nr. 954, daté 5.9.2012

PER KRIJIMIN E FONDIT TE EKONOMISE KREATIVE (ARTIZANATI)

Né mbéshtetje té nenit 100 té Kushtetutés dhe té neneve 4 pikat 3 e 4, 5, 6, 7, 8 e 9 té ligjit nr.
8957, daté 17.10.2002 “Pér ndérmarrjet e vogla dhe té mesme”, té ndryshuar, me propozimin e
Zévendéskryeministrit dhe Ministér i Ekonomisg, Tregtisé dhe Energjetikés, Késhilli i Ministrave

VENDOSI:

1. Krijimin e Fondit té Ekonomisé Kreative, me vleré té pérgjithshme 40 000 000 (dyzet milioné)
leké, pér njé periudhé zbatimi prej 4 (katér) vjetésh, duke filluar nga viti 2013.

2. Pér secilin nga vitet 2013, 2014, 2015 dhe 2016, vlera e fondit do té jeté 10 000 000 (dhjeté
milioné) leké.

3. Fondi i Ekonomisé Kreative, pérve¢ fondeve nga Buxheti i Shtetit, té parashikuar si mé sipér,
mund té keté si burim financimi edhe donatoré té ndryshém apo institucione financiare ndérkombétare.

4. Fondi i Ekonomisé Kreative ka pér géllim dhénien e ndihmés financiare, né formé subvencioni
té drejtpérdrejté, ndérmarrjeve gé operojné né sektorin e artizanatit, ndérmarrjeve mikro dhe té vogla, deri
né 500 000 (peséqind mijé) leké. Né varési té projektit konkurrues, té pérgatitur nga aplikantét, skema
mbulon nga 60% deri 80% té kostove té pranueshme dhe té miratuara, brenda kufirit té lartpérmendur.
Pérfitimi i ndérmarrjeve artizanale nga mbéshtetja e programeve apo projekteve pérmes kreditimit té
lehtésuar, duke pérdorur fonde nga donatorét apo institucione financiare ndérkombétare, nuk pérbén
pengesé pér pérfitim edhe nga Fondi i Ekonomisé Kreative.

5. Projektet gé pérzgjidhen nga sektori i artizanatit, mbulojné 3 nga fushat e méposhtme:

a) Zhvillimi i produkteve té reja;

b) Marketingu i produktit;

c¢) Kualifikimi dhe ndértimi i kapaciteteve menaxheriale té ndérmarrjes aplikuese.

6. Pérfitojné nga Fondi i Ekonomisé Kreative ndérmarrjet mikro dhe té vogla, gé plotésojné,
vecanérisht, kushtet e méposhtme:

a) Jané ndérmarrje, té klasifikuara si mikro ose té vogla, sipas ligjit nr. 8957, daté 17.10.2002, té
ndryshuar;

b) Kané seliné ose vendin kryesor té prodhimit brenda territorit té vendit;

c¢) Prodhojné né Shqipéri produkte, té cilat aktualisht tregtohen brenda vendit, eksportohen jashté
ose krijojné vende té reja pune;

¢) Propozojné njé séré aktivitetesh koherente né kuadér té Fondit t& Ekonomisé Kreative
(Artizanati), duke ndikuar mé sé shumti apo né ményré integrale, né aktivitetet e aplikuesit dhe proceset e
krijimit té vlerave brenda territorit té vendit;

d) Demonstrojné se aktivitetet g& propozohen pér mbéshtetje nga Fondi i Ekonomisé Kreative
(Artizanati) jané té réndésishme pér zhvillimin e bisnesit té tyre, duke treguar se ato kané:

i) nevojé pér t’u pérmirésuar, gjé gé do té preket nga aktivitetet e propozuara;

ii) njé vlerésim pér pérfitimet e biznesit nga pérmirésimi, né bazé té té cilit do té zhvillohen
aktivitetet e propozuara;

iii) njé plan biznesi ose njé projekt, duke demonstruar sa mé sipér, i cili do té integrohet dhe do té
materializohet mé tej nga aktivitetet e propozuara.

dh) Tregojné gé ato nuk kané mundési té vazhdojné né ményré optimale pa asistencé;

e) Jané té afta pér zbatimin e duhur dhe né kohé té aktiviteteve té propozuara;

€) Jané né gjendje té financojné 100% té té gjitha kostove té projektit té propozuar para
pérfundimit té tij.

7. Pér projektet g& mund té pérzgjidhen, duhet té identifikohen dhe té pérshkruhen detyrimisht:

a) géllimi i projektit;



b) kufizimi rajonal;

c) veprimtaria zejtare/artizanale né rajon;

¢) me hollési veprimtarité gé do té kryhen;

d) termat e referencés pér té gjitha aktivitetet qé duhen nénkontraktuar;

dh) buxheti i detajuar, pérfshiré burimet financiare dhe/ose té ardhurat;

e) ményra e menaxhimit té projektit, sistemi i monitorimit dhe i vlerésimit;

€) rezultatet e pritshme;

f) indikatorét e verifikueshém.

8. Pér qéllimet e kétij fondi, mund té merren né konsideraté vetém produktet materiale
zejtare/artizanale, me pérjashtim té ushgimeve dhe pijeve.

9. Pagesa e subvencionit té béhet né fund té projektit, kundrejt faturés sé shpenzimeve té kryera.

10. Subvencioni nuk mund té jepet mé tepér se njé heré pér té njéjtén ndérmarrije.

11. Ngarkohet Agjencia Shqiptare e Zhvillimit té Investimeve (AIDA) pér administrimin e Fondit
té Ekonomisé Kreative (Artizanati). Procedurat dhe kriteret pér pérzgjedhjen e pérfituesve sipas pikave 6
dhe 8 té kétij vendimi, pércaktohen né rregulloren e funksionimit té Fondit t¢ Ekonomisé Kreative, e cila
miratohet me udhézim té pérbashkét t& Ministrit t¢ Ekonomisé, Tregtisé dhe Energjetikés dhe té Ministrit
té Financave.

12. Efektet financiare gé rrjedhin nga zbatimi i kétij vendimi, pérfshihen né buxhetin e Ministrisé
sé Ekonomisé, Tregtisé dhe Energjetikés, e cila krijon njé zé té vecanté pér kété qéllim, pér llogari té
AIDA-s.

13. Ngarkohet Ministria e Ekonomisé, Tregtisé dhe Energjetikés pér parashikimin e Fondit té
Ekonomisé Kreative né buxhetin afatmesém.

14. Ngarkohen Ministria e Ekonomisé, Tregtisé dhe Energjetikés dhe Ministria e Financave pér
zbatimin e kétij vendimi.

Ky vendim hyn né fugi pas botimit né Fletoren Zyrtare.

KRYEMINISTRI

